
ՈՐՈՇՈՒՄ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

       Ղեկավարվելով Հայաստանի Հանրապետության քաղաքացիական օրենսգրքի 34-րդ գլխի 

կանոններով,  Երևան  քաղաքի  ավագանու  2014  թվականի  դեկտեմբերի  23-ի «Երևան քաղաքի 

սեփականություն համարվող գույքն օգտագործման տրամադրելու և օտարման 2014 թվականի 

ծրագրի վերաբերյալ»  հ.270-Ն որոշմամբ հաստատված ծրագրի 3-րդ կետով՝ 

          Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 

Մարգարյան փողոցի հ. 45 շենքի հ. 129՝ 101.5 քմ մակերեսով բնակարանը (անշարժ գույքի 

նկատմամբ իրավունքների պետական գրանցման հ.21072015-01-0063 վկայական) 

սեփականության իրավունքով անհատույց օտարել (նվիրել) Վահրամ Սահակյանին։ 

 

 
 

            ԵՐԵՎԱՆԻ ՔԱՂԱՔԱՊԵՏ                                                                                 Տ. ՄԱՐԳԱՐՅԱՆ 
 
 
 
 

                                                                                                                                   



 
ՏԵՂԵԿԱՆՔ-ՀԻՄՆԱՎՈՐՈՒՄ 

 
«ԵՐԵՎԱՆ ՔԱՂԱՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 

ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 
 ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

 
           Սույն որոշման նախագծով նախատեսվում է Երևան համայնքի սեփականություն 

համարվող Մարգարյան փողոցի հ.45 շենքի հ.129՝ 101.5 քմ մակերեսով բնակարանն անհատույց 

սեփականության իրավունքով նվիրել hայ ժամանակակից գրող, բանաստեղծ, թատերագիր 

Վահրամ Սահակյանին։ 

Վահրամ Սահակյանը ծնվել է 1968 թվականի սեպտեմբերի 22-ին Երևանում, 1980-84 

թվականներին սովորել և ավարտել է Երևանի գեղարվեստաթատերական ինստիտուտի 

ռեժիսորական բաժինը՝ դրամայի բեմադրիչ մասնագիտությամբ։ Վահրամ Սահակյանը 

ստեղծում է գրական աշխատանքներ, բազմաթիվ հոդվածների, էսեների, վեպերի, պիեսների և 

տեսաֆիլմերի հեղինակ է։ Նա 1988 թվականին հիմնել է Հայաստանում առաջին  ոչ պետական 

«Ոզնիներ» երգիծական թատրոնը։ Նրա գրականությունն առանձնանում է տրագիկոմեդիայի 

ժանրի տարրերով։ Վերջինիս ստեղծագործություններից առավել ակնառու և հայտնի են «Սև 

աչքեր, ճերմակ սփռոց» գիրքը, «Խաթաբալադա» և «Մեա, կուլպա՝ Իմ մեղքը» պիեսները, որոնք 

շուրջ 15 տարուց ավելի շարունակվում են բեմադրվել։ Նա նաև «Վարձու ինքնասպաններ», 

«Ոզնիները եթերում», «Նույն ինքը՝ Պեպոն», «Մեկ անգամ Հայաստանում», «Ծերունին և 

սովը», «Մեկ անգամ Երևանում», «Ամենավերջին տանգոն Փարիզում», «Գցողների 

աշխարհում», «Վարդանը և Մարգարիտան» ստեղծագործությունների հեղինակն է։  

Վահրամ Սահակյանը ՀՀ գրողների միության անդամ է, ապրում և ստեղծագործում է 

Երևանում,  սակայն բնակվում է վարձով մեկ սենյականոց բնակարանում՝ զրկված լինելով 

ստեղծագործելու նորմալ պայմաններից։ Նա ամուսնալուծված է և վերջինիս հայրական տանը 

բնակվում են  մայրը, քույրը, նախկին կինը և երկու տարասեռ երեխաները։ 

Հաշվի առնելով Վահրամ Սահակյանի անցած ստեղծագործական ուղին, ինչպես նաև 

բնակարանային պայմանների բարելավման անհրաժեշտությունը, ստեղծագործելու համար 

պայմաններ ապահովելու նպատակով  մշակվել է ավագանու սույն որոշման նախագիծը։  

              

ԵՐԵՎԱՆԻ ՔԱՂԱՔԱՊԵՏ                                                                           Տ. ՄԱՐԳԱՐՅԱՆ 

 



Տ Ե Ղ Ե Կ Ա Ն Ք 

  
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 
ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ 
ԲԱՑԱԿԱՅՈՒԹՅԱՆ ՄԱՍԻՆ  

 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման առնչությամբ այլ իրավական 

ակտերի ընդունման անհրաժեշտություն չի առաջանում։ 

 

 

           ԵՐԵՎԱՆԻ ՔԱՂԱՔԱՊԵՏ                                                                        Տ. ՄԱՐԳԱՐՅԱՆ 
 
 
 
 
 
 
 
 
 
 
 
 
 
 
 
 
 
 
 
 
 
 
 



Տ Ե Ղ Ե Կ Ա Ն Ք 
 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 
ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 
ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման կապակցությամբ Երևանի բյուջեի 

եկամուտներում և ծախսերում փոփոխություններ չի առաջանում։ 

 

 

           ԵՐԵՎԱՆԻ ՔԱՂԱՔԱՊԵՏ                                                                        Տ. ՄԱՐԳԱՐՅԱՆ 
 

 
 

 

 

 

 

 

 

 

 

 

 

 

 

 

 

 

 


